
ORDENANZA FISCAL REGULADORA DA TAXA  

DA REDE DE SUMIDOIROS 

 

ARTIGO 1.—FUNDAMENTO E NATUREZA 

No uso das facultades concedidas polos artigos 133.2 e 142 da Constitución e polo artigo 106 

da Lei 7/1985, de 2 de Abril, reguladora de Bases de réxime Local, e de conformidade co 

disposto nos artigos 15 a 19 do real Decreto Lexislativo 2/2004, de 5 de Marzo, polo que se 

aproba o texto refundido da Lei reguladora das facendas Locais, este Concello establece a 

taxa da rede de sumidoiro, a que se refire o artigo 20.4.r) do citado real Decreto Lexislativo, 

que se rexerá pola presente Ordenanza fiscal, e cuxas normas atenden ao prevido no artigo 57 

do mesmo texto legal. 

 

ARTIGO 2.—FEITO IMPOÑIBLE 

1.—Constitúe o feito impoñible desta taxa : 

a) A actividade municipal, técnica e administrativa, tendente a verificar se se dan as 

condicións necesarias para autorizar a acometida á rede de sumidoiros municipal. 

b) A prestación dos servizos de evacuación de excretas, augas pluviais, negras e residuais, a 

través da rede de sumidoiros municipal, e o seu tratamento para depuralas. 

c) O mantemento integral do sistema de rede de sumidoiros de augas residuais. 

d) O baleirado de pozos negros ou fosas sépticas na rede , cando non haxa rede de 

sumidoiros. 

2.—Os servizos de evacuación de excretas, augas pluviais, negras e residuais,e a súa 

depuración teñen carácter obrigatorio para todas os inmobles do Municipio que teñan fachada 

a rúas, prazas ou vías públicas en que exista rede de sumidoiros, sempre que a distancia entre 

a rede e o límite da propiedade non exceda de 20 metros, devengarase a taxa aínda cando os 

interesados non procedan a efectuar a acometida á rede, agás que exista imposibilidade de 

realiza-la obra, previo informe técnico municipal. 

3.—Non estarán suxeitas á taxa os inmobles derruídos, declarados ruinosos ou que teñan a 

condición de solar ou terreo,sempre que non fagan uso da rede de sumidoiros. 



 

 
Concello de 

Covelo 
R E L  M U  2 0 0 0 / 1 4 2  

 

Casa do Concello 
Praza do Mestre Cerviño, 2. COVELO 36872 (Pontevedra)  

Teléfonos: +34 986650027/47 – Fax. +34 986650131  
CIF. P3601300A  

www.concellodecovelo.es 

 

ARTIGO 3.—SUXEITOS PASIVOS 

1.—Son suxeitos pasivos contribuíntes as persoas físicas ou xurídicas e as entidades a que se 

refire o artigo 35.4 da Lei 58/2003, de 17 de decembro, Xeral tributaria que se atopen nos 

supostos seguintes: 

a) Cando se trate da concesión de licenza de acometida á rede, o propietario, usufructuario ou 

titular do dominio útil do inmoble. 

b) No caso de prestación de servizos do número 1.b) e c) do artigo anterior, os ocupantes ou 

usuarios dos inmobles do termo municipal, beneficiarios de devanditos servizos, calquera que 

sexa o título polo que o faga. 

2.—En todo caso, terá a consideración de suxeito pasivo substituto do contribuínte, o 

propietario do inmoble, quen poderá repercutir, no seu caso, as cotas satisfeitas sobre os 

respectivos beneficiarios do servizo. 

 

ARTIGO 4.—RESPONSABLES 

Os supostos de responsabilidade, xa sexa subsidiaria ou solidaria, serán os previstos na 

normativa tributaria. 

 

ARTIGO 5.—BENEFICIOS FISCAIS 

Aplicaranse só os beneficios fiscais que veñan establecidos nas normas con rango de lei ou 

deriven de tratados ou acordos internacionais. 

 

ARTIGO 6.—BASE IMPOÑIBLE 

Tomarase como base para a determinación do importe desta taxa os custos directos e 

indirectos necesarios para garantir o mantemento e desenvolvemento razoable do servizo da 

rede de sumidoiro. 

ARTIGO 7.—COTA TRIBUTARIA 

1.—A cota da taxa regulada será a que figura no anexo desta Ordenanza 

2.—As vivendas onde ademais se realice unha actividade económica, tributarán pola tarifa 

máis alta que lles corresponda. 

3.—As vivendas unifamiliares onde se realice unha actividade económica tributarán cada un 

polo seu uso sempre que o local dispoña de acceso directo dende a rúa independente da 

vivenda. Ao cesar a actividade, causará baixa no padrón fiscal, tributando só a vivenda. 

 

ARTIGO 8.—DEVENGO 

a) Cando se trate de servizos non periódicos: 

Devengarase a taxa e nacerá a obriga de contribuír cando se presente a solicitude de 

prestación do servizo ou actividade, dado que estamos nun suposto de devengo instantáneo. 

b) Cando se trate de servizos periódicos: 

Devéngase a taxa e nace a obriga de contribuír o primeiro día de cada ano natural, excepto no 

momento da alta no padrón, en cuxo caso, devengarase a partires dese momento. 

 

ARTIGO 9.—PERÍODO IMPOSITIVO 

Cando se trate de servizos periódicos, o período impositivo coincidirá co ano natural, salvo 

no caso de alta no servizo que abranguerá desde o día da alta ata a finalización do período 

impositivo, e no caso de baixa, desde o primeiro día do período impositivo ata o día da baixa. 

 

ARTIGO 10.—TAXA POR ACOMETIDA: LIQUIDACIÓN E INGRESO DE TAXAS 

POLA PRESTACIÓN DESTE SERVIZO 

1.—A taxa esixirase en réxime de declaración ou de autoliquidación, de acordo co exposto no 

art.27.1 do r.D.L. 2/2004, de 5 de marzo, polo que se aproba o texto refundido da Lei 

reguladora das facendas Locais. 

2.—As persoas interesadas na obtención dunha licenza de acometida, previamente á 

presentación da oportuna solicitude, practicarán a correspondente declaración ou 

autoliquidación e efectuarán o seu ingreso nas contas bancarias indicadas e presentarán 

xuntamente coa súa solicitude xustificante bancario do ingreso efectuado. 

3.—Si se realiza a prestación do servizo ou actividade sen mediar solicitude de licenza de 

acometida, procederase a liquidar e notificar a taxa tan pronto se detecte esta situación. 

Nestes supostos o ingreso efectuarase nos prazos e lugares que se indiquen na notificación da 

liquidación e nos prazos previstos na normativa tributaria, para liquidacións de contraído 

previo, sen prexuízo da apertura do oportuno expediente sancionador por infracción tributaria 

no último dos supostos referidos. 

Unha vez autorizada a acometida, a xestión e recadación desa taxa acomodarase ao 

procedemento previsto para os valores recibo (Padrón). 

En tódolos casos a conexión realizarase polos servizos operativos municipais, mediante pezas 

homologadas, unha vez feita a solicitude e previo pago das taxas correspondentes. 

 

ARTIGO 11.—DECLARACIÓNS 

1.—Presentarase ante o Concello as declaracións de alta, baixa ou modificacións no servizo. 

As declaracións producirán efectos dende a súa presentación no suposto de baixa, e dende a 

efectividade da alta ou modificación nos demais supostos. 

2.—Toda declaración de alta deberá achegar: 

a) Identificación do contribuínte (achegando copia do NIF) ou no seu caso, substituto do 

contribuínte (achegando copias do NIF do mesmo e do contribuínte). 

b) Copia do título de propiedade do ben obxecto do servizo. 

3.—Nas declaracións de modificación (de calquera tipo), deberanse achegar os documentos 

que a xustifiquen. 

4.—O substituto do contribuínte, estará obrigado a comunicar as variacións de orde físico, 

xurídico ou económico que se produzan nos inmobles ou actividades gravadas pola taxa, que 

teñan repercusións aos efectos da exacción da taxa. Ditas declaracións deberán presentarse no 

rexistro xeral deste Concello, dentro dos 15 días naturais Seguintes á efectividade da 

modificación da situación inicial. 

 

ARTIGO 12.—PADRÓN DA TAXA 

1.—A exacción desta taxa efectuarase mediante recibo ao contribuínte, ou no seu caso, ao 

substituto do contribuínte. 

2.—O cobro dos recibos poderase facer: 

a) En metálico, nas entidades que se sinalen nos recibos emitidos. 

b) Ou mediante domiciliación bancaria. 

3.—O cobro das cotas realizarase anualmente. 

4.—Os padróns emitidos, unha vez aprobados polo órgano competente exporanse ao público 

polo prazo dun mes no taboleiro de anuncios deste Concello. 

En todo caso exporase os anuncios de exposición no Boletín Oficial da Provincia. 

 

ARTIGO 13.—INFRACCIÓNS E SANCIÓNS 

Nesta materia estarase ao disposto na Lei Xeral tributaria e normativa de desenvolvemento. 

 

DISPOSICIÓN ADICIONAL ÚNICA 

Cando existan os convenios de colaboración ós que fai referencia o artigo 7 do Real Decreto 

Lexislativo 2/2004, os procedementos de liquidación e recadación regulados nos artigos 8 e 9 

desta ordenanza cederán ante a regulación prevista nos convenio 

 

DISPOSICIÓN DEROGATORIA 

A partir da data de entrada en vigor desta Ordenanza fiscal, queda derogada a anterior  

DISPOSICIÓN FINAL 

A presente Ordenanza entrara en vigor logo da súa publicación no Boletín Oficial da 

Provincia o 1 de xaneiro de 2014, permanecendo en vigor ata a súa modificación ou 

derrogación expresa. 

 

ANEXO I 

A cota tributaria determinarase por unha cantidade fixa, de acordo coa seguinte Tarifa: 

Conceptos 

A) Por uso da rede  

 Vivenda: (unidade): 40,00 € 

 Actividades comerciais menores, de servizos, pequenos talleres e industrias artesanais 

ata tres empregados e similares: 52,00 € 

 Bar ou Café-bar (con o sen comidas): 70,00 € 

 Restaurantes, Hoteis, hostais, hospedaxes, casas de turismo rural: 100,00 € 

 Actividades industriais: 130,00 € 

B) Altas de conexións: 

Alta con acometida de auga residual formada por arqueta de saída, tubaria de Ø 125 mm./5 

atm., incluída escavación, recheo, demolición e reposición de firme no seu caso, así como 

conexión ó colector existente con kit estanco de conexión, para unha lonxitude máxima de 3 

m. (1 a 3 m.): 466,08 €. 

Por cada metro que supere os 3 m de lonxitude: 49,22 €/m. 

C) Baleirado de pozos ou fosas sépticas: 

1.- Por baleirado dun pozo negro na rede de sumidoiros, 1 cisterna, sempre e cando sexa 

posible o acceso ó lugar onde se atope o pozo negro: 93,80 €. 

Por baleirado dun pozo negro, en caso de que exceda  dunha cisterna, por cada cisterna 

suplementaria: incremento de 37,52 €. 


